Белгілі бір намаздың уақытысында етеккірден тазарған әйел одан алдыңғы намазын өтеуі қажет пе?

Аса Мейірімді, ерекше Рахымды Аллаһтың атымен!

Әлемдердің Раббысы – Аллаһқа мақтау-мадақтар, Пайғамбарымыз Мухаммадқа, оның отбасы мүшелеріне әрі барша сахабаларына Аллаһтың игілігі мен сәлемі болсын!

Ал содан кейін:
Әйел адам тазарғаннан кейін қандай намазды өтеуі керектігіне қатысты ғалымдар арасында бірнеше пікірлер бар. Ғалымдардың көбісі егер әйел, мысалыға, күн батқанға дейін тазарған болса, онда ол бесін (зухр) және екінті (‘аср) намаздарын орындауы керек деп есептейді. Ал егер ол таң намазына дейін тазарса, онда ол шам (мағриб) және құптан (‘иша) намаздарын орындауы қажет. Бұл пікір кейбір сахабалардың: Абдур-Рахман ибн Ауфтың, Ибн Аббастың және Абу Хурайраның (Аллаһ оларға разы болсын) сөздеріне негізделеді. Алайда бұл асарлар әлсіз болып табылады. Қз.: “Тахқиқ Сунан әд-Дарими” 1/645, “Сахих фиқһу-с-Сунна” 1/255.
Ал егер тіпті осы асарларды сахих болып табылады деп назарға алғанның өзінде, бұл мәселе бойынша сахабалар арасында бірауызды пікір болмаған. Мысалы, Әнас (Аллаһ Оған разы болсын) былай деген: «Егер әйел қандай да бір намаздың уақытысында тазарса, онда ол тек сол намазды ғана өтейді, әрі басқасын (яғни алдыңғыларын) өтемейді». Ибн Абу Шайба 2/336, әд-Дарими 1/646. Иснады сахих.

Сахабалардың пікірі тек Құран мен Сүннетке қайшы келмейтін жағдайда, немесе басқа сахабалардың басқаша айтқандығы беймәлім жағдайда ғана дәлел болып табылады! Ал бұл мәселеге келер болсақ, біз сахабалар арасында оған қатысты келіспеушіліктері бар екенін көріп тұрмыз. Осы себепті әйелдің тазарған уақытысының алдыңғы намазын өтеуі қажеттілігіне Құран мен Сүннетте айқын нұсқауы болмағаны үшін ол (әйел) тек тазарған кездегі намазын орындауы қажет. Әрі бұл пікірді Хасан әл-Басри, Қатада, Суфиян әс-Саури және Абу Ханифа таңдаған. Қз.: “әл-Әусат” 2/245, “Ихтиләф әл-‘уләма” 380
Әрі соңында әлемдердің Раббысы – Аллаһқа мақтау-мадақтар болсын!
Дереккөз: «Праведная мусульманка» сайты
Қазақ тіліне аударған: «Абу Ханифа мирасы» сайтының редакциясы
